Cúrsaí Teaghlaigh 

An Teaghlach (A)

Fíor nó bréagach 

Léigh na ráitis seo a leanas. Tá siad bunaithe ar na pictiúir thuas. An bhfuil na ráitis Fíor nó Bréagach? Cuir ciorcal timpeall ar an bhfreagra ceart. Ansin, léigh amach na ráitis os ard do do pháirtnéir. Beidh ar do pháirtnéir a rá an bhfuil na ráitis fíor nó bréagach. Má thugann sé an freagra ceart duit abair: Ceart, maith thú. Muna dtugann sé an freagra ceart duit abair: Mícheart, éist arís.
Is é Joe fear céile Maria.  




Fíor 

Bréagach

Tá Maria agus Seán pósta.



Fíor 

Bréagach

Is deirfiúracha iad Anna agus Bríd. 


Fíor 

Bréagach

Tá Trish agus Seán scartha.



Fíor 

Bréagach

Is é Alec athair John agus David.



Fíor 

Bréagach

Is iad Ruairí agus Muiris páistí Alec. 


Fíor 

Bréagach

Cúrsaí Teaghlaigh 

An Teaghlach (B)

Fíor nó bréagach 
Léigh na ráitis seo a leanas. Tá siad bunaithe ar na pictiúir thuas. An bhfuil na ráitis Fíor nó Bréagach? Cuir ciorcal timpeall ar an bhfreagra ceart. Ansin, léigh amach na ráitis os ard do do pháirtnéir. Beidh ar do pháirtnéir a rá an bhfuil na ráitis fíor nó bréagach. Má thugann sé an freagra ceart duit abair: Ceart, maith thú. Muna dtugann sé an freagra ceart duit abair: Mícheart, éist arís.
Is é Frank deartháir Ruairí.  



Fíor 

Bréagach

Is baintreach í Maria.




Fíor 

Bréagach

Is é Alan athair Ruairí agus Mhuiris.


Fíor 

Bréagach

Is í Maria seanathair Anna.




Fíor 

Bréagach

Is deirfiúracha iad Ciara agus Emma.


Fíor 

Bréagach

Is iad Alan agus Maria tuismitheoirí Frank agus Anna. Fíor 

Bréagach
Cúrsaí Teaghlaigh

Léigh agus líon (A)
Léigh amach na habairtí / ceisteanna seo a leanas do do pháirtnéir. Líonfaidh sé na bearnaí ar a leathanach bunaithe ar an eolas a léann tú amach. 

a. Níl mac ar bith agam.

b. Tá cúigear páistí againn.

c. An bhfuil páistí agaibh?

d. An bhfuil deirfiúr agat?

e. An bhfuil mac agaibh?

f. Tá mac againn.

Ansin, éist le do pháirtnéir agus líon na bearnaí thíos bunaithe ar an eolas a léann sé amach.
1. Tá ceathrar páistí _______________.

2. An bhfuil aon iníonacha __________?

3. An bhfuil páistí _________________?

4. Tá mac amháin _________________. 

5. An bhfuil deartháir ______________?

6. Níl aon pháistí __________________.

Cúrsaí Teaghlaigh 
Léigh agus líon (B)
Éist le do pháirtnéir agus líon na bearnaí thíos bunaithe ar an eolas a léann sé amach. 
a. Níl mac ar bith ______________.

b. Tá cúigear páistí ____________.

c. An bhfuil páistí _____________?

d. An bhfuil deirfiúr ____________?

e. An bhfuil mac ______________?

f. Tá mac ___________________.

Ansin, léigh amach na habairtí / ceisteanna thíos do do pháirtnéir. Líonfaidh sé na bearnaí ar a leathanach bunaithe ar an eolas a léann tú amach.
1. Tá ceathrar páistí againn.

2. An bhfuil aon iníonacha agaibh?

3. An bhfuil páistí agat?

4. Tá mac amháin agam. 

5. An bhfuil deartháir agat?

6. Níl aon pháistí againn.
Cúrsaí Teaghlaigh - Cluiche Faigh
Cártaí eolais

Don mhúinteoir:
	Liam Ó Riain
Triúr páistí 

Beirt iníonacha agus mac amháin


	Cillian Mac Diarmada
Seisear sa teaghlach

Beirt deirfiúracha, deartháir amháin

	Síle Ní Chatháin
Triúr páistí

Beirt mhac, iníon amháin


	Siobhán Ní Ghráda 
Ceathrar sa teaghlach

Triúr deirfiúracha

	Niall Ó Catháin
Beirt pháistí

Iníon amháin agus mac amháin


	Eimear Nic Diarmada
Ceathrar sa teaghlach

Deartháir amháin

	Seán Ó Briain
Ceathrar páistí

Ceathrar mac


	

	Máire Ní Bhriain
Ceathrar páistí

Triúr iníonacha agus mac amháin


	

	Áine Ní Riain
Cúigear páistí

Ceathrar iníonacha agus mac amháin


	


Cúrsaí Teaghlaigh 
Faigh duine le…

	Faigh duine le…
	Ainm an duine
	Baill eile den chlann

	beirt iníonacha
	
	

	iníon amháin

	deartháir amháin
	
	

	ceathrar iníonacha

	beirt deirfiúracha

Treoracha don mhúinteoir

Cúrsaí Teaghlaigh





          Labhairt
Le múineadh
Eolas a lorg agus a thabhairt faoi do theaghlach.
Moltaí

1. Déan an foclóir seo a leanas a mhúineadh: 

an teaghlach 
an chlann 
athair 
máthair 
deartháir

deirfiúr 
tuismitheoir

tuismitheoirí 
mac
iníon 

seanathair

seanmháthair 

· Scríobh an foclóir ar an gclár, ar thréshoilseán nó oscail an taispeántas PowerPoint Gníomhaíochtaí Labhartha ar an sleamhnán An teaghlach Simpson. 
· Nocht an pictiúr agus cuir ceist ar an rang an aithníonn siad an teaghlach cáiliúil seo.
· Nocht an chéad bhosca téacs, Homer. Léigh an foclóir a bhaineann le Homer amach os ard. Iarr ar na foghlaimeoirí an foclóir a rá i do dhiaidh. Cuir ceist nó dhó ar na foghlaimeoirí bunaithe ar an bhfoclóir seo: an athair tú?, an mac tú?, an tuismitheoir tú? Bí cinnte go dtuigeann na foghlaimeoirí cad atá i gceist le gach téarma. Bí cinnte chomh maith gur féidir leo an freagra ceart a sholáthar: Is ea / ní hea. 
· Nocht an chéad bhosca téacs eile, Marge. Léigh an foclóir a bhaineann le Marge amach os ard. Iarr ar na foghlaimeoirí an foclóir a rá i do dhiaidh. Cuir ceist nó dhó ar na foghlaimeoirí bunaithe ar an bhfoclóir seo: an máthair tú? an tuismitheoir tú?  Bí cinnte go dtuigeann na foghlaimeoirí cad atá i gceist le gach téarma. Bí cinnte chomh maith gur féidir leo an freagra ceart a sholáthar: Is ea / ní hea.
· Nocht an chéad bhosca téacs eile, Bart. Léigh an foclóir a bhaineann le Bart amach os ard. Iarr ar na foghlaimeoirí an foclóir a rá i do dhiaidh. Cuir ceist nó dhó ar na foghlaimeoirí bunaithe ar an bhfoclóir seo: an mac tú? an deartháir tú?, an garmhac tú, an páiste tú?  Bí cinnte go dtuigeann na foghlaimeoirí cad atá i gceist le gach téarma. Bí cinnte chomh maith gur féidir leo an freagra ceart a sholáthar: Is ea / ní hea.
· Nocht an chéad bhosca téacs eile, Lisa. Léigh an foclóir a bhaineann le Lisa amach os ard. Iarr ar na foghlaimeoirí an foclóir a rá i do dhiaidh. Cuir ceist nó dhó ar na foghlaimeoirí bunaithe ar an bhfoclóir seo, an iníon tú? an deirfiúr tú? an gariníon tú? an páiste tú? Bí cinnte go dtuigeann na foghlaimeoirí cad atá i gceist le gach téarma. Bí cinnte chomh maith gur féidir leo an freagra ceart a sholáthar: Is ea / ní hea.
· Nocht an chéad bhosca téacs eile, Grandpa. Léigh an foclóir a bhaineann le Grandpa amach os ard. Iarr ar na foghlaimeoirí an foclóir a rá i do dhiaidh. Cuir ceist nó dhó ar na foghlaimeoirí bunaithe ar an bhfoclóir seo: an athair tú?, an seanathair tú? Bí cinnte go dtuigeann na foghlaimeoirí cad atá i gceist le gach téarma. Bí cinnte chomh maith gur féidir leo an freagra ceart a sholáthar: Is ea / ní hea.  
· Lig do na foghlaimeoirí féachaint ar an bpictiúr agus ar an bhfoclóir ar fad ar feadh soicind agus ansin, roinn an rang i ngrúpaí, le triúr i ngach grúpa. Iarr orthu mar ghrúpa cur síos a dhéanamh ar Maggie, díreach cosúil leis an gcur síos atá déanta ar na baill eile den teaghlach. 
· Téigh timpeall an ranga ag éisteacht agus ag cabhrú leo. Nuair a bheidh siad réidh, iarr ar ghrúpaí difriúla a gcur síos ar Maggie a léamh amach don rang. 
· Roinn an rang i mbeirteanna. Tabhair cóip den bhileog Cúrsaí Teaghlaigh - An Teaghlach (A) do dhuine amháin acu i ngach grúpa agus cóip den bhileog Cúrsaí Teaghlaigh - An Teaghlach (B) don duine eile. Déanfaidh siad an tasc Fíor nó bréagach ag an bpointe seo. Léifidh siad na ráitis ar an mbileog. Beidh ráitis dhifriúla ag an mbeirt acu. Tá na ráitis bunaithe ar na pictiúir ar na mbileog. Caithfidh siad ciorcal a chur timpeall ar an bhfreagra ceart. 
· Ansin, léifidh Duine A a ráitis amach os ard dá pháirtnéir. Beidh ar Dhuine B a rá má tá na ráitis fíor nó bréagach. Má thugann Duine B an freagra ceart déarfaidh Duine A: Ceart, maith thú. Muna dtugann Duine B an freagra ceart déarfaidh Duine A: Mícheart, éist arís. Ansin, léifidh Duine B a ráitis amach os ard dá pháirtnéir. Beidh ar Dhuine A a rá má tá na ráitis fíor nó bréagach. Má thugann Duine A an freagra ceart déarfaidh Duine B: Ceart, maith thú. Muna dtugann Duine A an freagra ceart déarfaidh Duine B: Mícheart, éist arís. Téigh timpeall an ranga ag éisteacht leo agus tabhair cabhair dóibh más gá. 
· Ceartaigh aon bhotún foghraíochta a thugann tú faoi deara.
2. Mínigh dóibh go n-úsáidtear clann chun tagairt do pháistí An bhfuil clann agat? = An bhfuil páistí agat? Múin na habairtí seo thíos do na foghlaimeoirí: 
Tá páistí agam/againn. 
Tá clann agam/againn. 
Níl páistí (ar bith) agam/againn. 

Tá mé/Táimid ag súil le páiste (eile). 

An bhfuil páistí agat?

· Mínigh don rang go n-úsáidtear an réamhfhocal ag chun a rá go bhfuil rud éigean agat. Déan sampla nó dhó sa rang ag baint úsáide as an modh díreach, mar shampla, tá peann agam, tá bileog agam, tá mála agam. Cuir ceist ar fhoghlaimeoir amháin chun an pátrún a léiriú dóibh, mar shampla: an bhfuil mac agat? Iarr air freagra iomlán a thabhairt - Tá mac agam. 
· Cuir ceist ar fhoghlaimeoirí difriúla sa tslí chéanna agus lorg freagraí iomlána uathu gach uair, mar shampla: an bhfuil iníon agat? an bhfuil deartháir agat? an bhfuil deirfiúr agat? srl.

· Nuair a bheidh cleachtadh déanta agat le gach foghlaimeoir iarr ar an duine deireanach lena labhair tú leis ceist a chumadh agus a chur ar an duine is aice leis. Nuair a bheidh freagra tugtha ag an duine sin casfaidh sé ar an duine in aice leis agus cuirfidh sé ceist air. Leanfaidh an nós seo timpeall an ranga go dtí go mbeidh cleachtadh déanta ag gach duine ar an struchtúr a bhaineann leis an gceist agus an freagra seo. 
· Roinn an rang i mbeirteanna agus iarr orthu ceithre cheist, díreach cosúil leis na cinn a cleachtadh ansin, a chur ar an duine in aice leo. Téigh timpeall an ranga ag éisteacht leo. Tabhair cabhair dóibh, más gá, agus ceartaigh aon bhotún foghraíochta a thugann tú faoi deara. 
· Ansin, mínigh don rang an difríocht idir agat, agaibh, againn. Cuir i gcuimhne dóibh an tslí ina mbaintear úsáid as Dia duit, Dia daoibh. Cuir an cheist An bhfuil páistí agat? ar dhuine aonar sa rang. Nuair atá freagra faighte agat, roghnaighbeirt fhoghlaimeoirí. Cuir an cheist: An bhfuil páistí agaibh? Déan druil ar an bpointe trí shamplaí a dhéanamh le foghlaimeoirí éagsúla sa rang. 
· Oscail an taispeántas PowerPoint Gníomhaíochtaí Labhartha ar an sleamhnán agat, agaibh, againn. 
· Iarr ar fhoghlaimeoirí éagsúla na samplaí a léamh amach os comhair an ranga. Ansin, oscail an sleamhnán Cad iad na freagraí? Léigh amach na ceisteanna agus iarr ar na foghlaimeoirí na freagraí a thabhairt duit. Lig dóibh é a dhéanamh mar ghrúpa ar dtús. Ansin, cuir na ceisteanna ar fhoghlaimeoirí aonair. 
· Roinn an rang i mbeirteanna. Tabhair cóip den bhileog Cúrsaí Teaghlaigh - Léigh agus líon (A) d’fhoghlaimeoir amháin agus Cúrsaí Teaghlaigh - Léigh agus líon (B) don fhoghlaimeoir eile i ngach grúpa. Mínigh dóibh go bhfuil 12 abairt ar gach bileog, sé abairt gan bhearnaí agus sé abairt le bearnaí. Léifidh Duine A na habairtí a-f amach os ard do Dhuine B. Líonfaidh Duine B na bearnaí ar a leathanach. Ansin, léifidh Duine B na habairtí 1-6 amach os ard agus líonfaidh Duine A na bearnaí ar a leathanach. 
· Fad is atá na foghlaimeoirí ag déanamh na gníomhaíochta seo téigh timpeall an ranga ag cabhrú leo, más gá, agus ag éisteacht lena gcuid foghraíochta. Ceartaigh aon bhotún a thugann tú faoi deara. Ceartaigh an ghníomhaíocht nuair a bheidh sé déanta acu trí iarraidh ar na foghlaimeoirí na freagraí a thabhairt duit.
3. Tá cóip den bhileog Cúrsaí Teaghlaigh - An Teaghlach (A) agus (B) ag gach duine sa rang.
· Iarr ar an rang féachaint ar phictiúr 1: Muintir Uí Mhurchú. Roghnaigh fear sa rang agus abair leis: Tusa Pól. Cuir na ceisteanna seo a leanas air: 

An bhfuil tú pósta? (Tá.) 
Cé hí do bhean chéile? (Úna.) 
An bhfuil páistí agat? (Tá.) 
Cé mhéad páiste atá agat? (Beirt agus táimid ag súil le páiste eile.) 

· Roghnaigh bean sa rang agus abair léi: Tusa Úna. Cuir ceisteanna uirthi, mar shampla: 
An bhfuil tú pósta? 
Cé hé d’fhear céile? 
An bhfuil páistí agat? 
Cé mhéad páiste atá agat? 
· Ar aghaidh mar sin ag cur ceisteanna faoi stádas pósta agus páistí na ndaoine fásta ar an mbileog, trí iarraidh ar fhoghlaimeoirí ról na ndaoine fásta sna pictiúir a ghlacadh orthu féin.

· Roinn an rang i mbeirteanna, A agus B. Abair leo go mbeidh siad ag cur ceisteanna ar a chéile ar ball beag faoi stádas pósta agus faoi pháistí. Cuir i gcuimhne dóibh nach gá dóibh an fhírinne a insint mura mian leo. Léirigh le duine ón rang. Iarr ar dhuine de na foghlaimeoirí ceist a chur ortsa ar dtús: 

Foghlaimeoir: An bhfuil tú pósta? 
Múinteoir: Tá. An bhfuil tusa pósta? 
Foghlaimeoir: Níl. Tá mé singil. An bhfuil páistí agat? 
Múinteoir: Níl páistí ar bith againn. An bhfuil páistí agat féin? 
Foghlaimeoir: Níl. 

· Sula ndéanann an rang an comhrá thuas a chleachtadh abair leo éisteacht leat féin agus leis an bhfoghlaimeoir arís. Cad a thugann siad faoi deara? Tá difear idir ceist an fhoghlaimeora agus ceist an mhúinteora. 
· Mínigh dóibh go n-úsáideann an múinteoir an fhoirm threise den fhorainm/fhorainm réamhfhoclach mar go bhfuil sé nó sí ag cur na ceiste céanna ar ais ar an bhfoghlaimeoir. Cuir ceist orthu cén bealach a ndéantar é seo i mBéarla (béim ar ‘you’ And do you have children?)
An bhfuil tú pósta? An bhfuil tusa/tú féin pósta? 
An bhfuil páistí agat? An bhfuil páistí agatsa/agat féin?
· Fad is atá siad i mbun cainte téigh timpeall an ranga. Freagair aon cheisteanna atá acu agus tabhair cabhair dóibh más gá. Arís, éist go géar lena gcuid foghraíochta agus má chloiseann tú botúin ceartaigh iad ar an spota nó déan nóta díbh agus déan téigh siar ar na pointí sin leis an rang.
4. Má tá deacrachtaí ag na foghlaimeoirí fós an foclóir a thabhairt leo déan an ghníomhaíocht 

Cúrsaí Teaghlaigh - Cluiche Faigh leo. 
· Tabhair cóip den bhileog Cúrsaí Teaghlaigh - Faigh duine le... agus Carta eolais amháin do gach duine sa rang (b’fhéidir go mbeidh ort cur leis an eolas seo, ag brath ar líon na bhfoghlaimeoirí sa rang nó roinn an rang ina dhá ghrúpa). 
· Abair leo go nglacfaidh siad ról an duine sin (is é sin an duine ar an gcárta eolais ón mbileog Cúrsaí Teaghlaigh - Cluiche Faigh - Cártaí eolais) don tasc seo. Tabhair seans dóibh an bhileog Faigh duine le... a léamh. Nuair a bheidh sí léite acu mínigh dóibh go mbeidh orthu dul timpeall an ranga agus na bearnaí ar an ngreille a líonadh isteach trí cheisteanna a chur ar na foghlaimeoirí eile sa rang. 
· Déan ransú intinne leo ar na ceisteanna a bheidh de dhíth orthu chun an tasc a chur i gcrích. Is cleachtadh é seo ar an gceist An bhfuil X agat? agus ar fhoclóir an aonaid.

· D’fhéadfá féin páirt a ghlacadh sa chluiche. Muna nglacann tú páirt sa chluiche siúil timpeall an ranga fad is atá an rang i mbun na gníomhaíochta agus tabhair cabhair dóibh más gá. Éist lena gcuid foghraíochta chomh maith agus ceartaigh aon bhotúin a thugann tú faoi deara.

5. Tagann sloinnte difriúla chun cinn san aonad seo, go háirithe sa ghníomhaíocht Cúrsaí Teaghlaigh - Cluiche Faigh. B’fhiú buneolas ar sloinnte na hÉireann a phlé leis an rang.
· Fiafraigh den rang ar thug siad aon rud faoi deara faoi ainmneacha na ndaoine sa ghníomhaíocht Cluiche Faigh. Cad iad an nithe a thug siad faoi deara? 
· Oscail an taispeántas PowerPoint Gníomhaíochtaí Labhartha ar an sleamhnán Sloinnte. Léigh tríd na hainmneacha ar an sleamhnán. Is iad na hainmneacha céanna a baineadh úsáid astu sa ghníomhaíocht Cluiche Faigh. Nuair a bheidh siad léite amach agat iarr ar fhoghlaimeoirí éagsúla na hainmneacha a léamh amach. 
· Ansin, cuir an dá cheist ag bun an tsleamhnáin ar an rang: An bhfuil aon difríochtaí idir na sloinnte thuas? agus Cad iad na difríochtaí a thugann tú faoi deara? Spreag na foghlaimeoirí chun na pátrúin a aimsiú agus nuair a bheidh siad aimsithe acu déan plé ar an ábhar seo. 
· Mínigh dóibh go gciallaíonn Mac – son agus Ó – grandson ach tar éis tamaill bhí baint ag Mac agus Ó le haon ghaol fireann. Tagann Nic as Mac agus Ní as Ó. Ní Dhochartaigh agus Nic Carthaigh atá ann mar sin. 
· Mínigh dóibh gur eascair na sloinnte as ainmneacha baiste ar dtús, Brian – Ó Briain.  Ní bhaintear mórán úsáide as ainmneacha ban. 
· Tá sloinnte áirithe níos coitianta i gcontaetha nó ceantair áirithe in Éirinn, mar shampla, tá an sloinne Ó Briain an-choitianta i gCo. an Chláir agus i gCo. Luimnigh mar ba as Cill Dá Lua i gCo. an Chláir é Brian Bóramha, Rí na hÉireann. Tá an t-ainm Ó Máille an-choitianta i gCo. na Gaillimhe agus i gCo. Mhaigh Eo. Ba as an gceantar seo Gráinne Mhaol agus a muintir. Ba theaghlach tábhachtach cumhachtach iad san am atá thart a rinne a ndícheall an ceantar a chosaint nuair a bhí sé faoi bhagairt. Ba fhoghlaí mara í Gráinne agus bhuail sí le Banríon na Breataine fiú chun saoirse a bhaint amach dá muintir agus dá ceantar. Is leor an méid seo eolas ag an bpointe seo. 
· Tiocfaidh an t-ábhar seo chun cinn arís níos déanaí sa chúrsa. Faigh amach an dtarlaíonn an leithéid de nósanna ina dtíortha féin nó an mbaineann a leithéid de nósanna lena dteangacha féin. 
Moltar na tascanna seo a nascadh leis na gníomhaíochtaí Líon na Bearnaí agus Sloinnte sna gníomhaíochtaí An Banc Teanga nó leis an mbileog Grianghraif den teaghlach (Éisteacht).

Freagraí
Cúrsaí Teaghlaigh - An Teaghlach (A)
1. bréagach

2. bréagach

3. bréagach

4. bréagach

5. fíor

6. bréagach
Cúrsaí Teaghlaigh - An Teaghlach (B)
1. bréagach

2. fíor

3. bréagach

4. bréagach

5. fíor

6. fíor

